
BASES REGULADORAS PARA A CONCESION DE AXUDAS MUNICIPAIS A
FAMILIAS CON FILLOS E FILLAS EN ENSINO OBRIGATORIO (expediente 26298/332).

EXPOSICION DE MOTIVOS

A Constitucion espainola de 1978 recolle, dentro dos principios reitores da politica social e
econdmica, o deber dos poderes publicos de asegurar a proteccién social, econdmica e xuridica da
familia.

O artigo 25.1 da Lei 7/1985, do 2 de abril, reguladora das bases do réxime local prevé que os
municipios, para a xestion dos seus intereses e no ambito das sias competencias, poden promover
actividades e prestar os servizos publicos que contriblan a satisfacer as necesidades e aspiraciéns
da comunidade vecifial.

No momento actual atopamonos nunha situacion de crise econdmica provocada polas
consecuencias da guerra de Ucraina e os altos niveis de inflaciéon que esta empobrecendo as
familias. O incremento nos ultimos meses do gasto das unidades familiares con menores a cargo,
derivado da inflacion, debilita a capacidade de facer fronte a desembolsos extraordinarios
inherentes aos seus fillos, como é o caso dos gastos necesarios para afrontar o curso escolar do
alumnado integrado nos distintos niveis de ensinanza obrigatoria e especial (material educativo,
roupa e material deportivo, equipamentos informaticos e de comunicacién, libros, actividades
extraescolares...)

O indice de Prezos ao Consumo publicado polo INE alcanzou en xullo de 2022 un 10,8%
interanual, o nivel mais elevado en décadas. Tendo en conta que a renda media por unidade
familiar en Vigo, para o ultimo ano dispofible nas estatisticas territorializadas de renda do INE
(2019), foi de 33.720 € anuais, o impacto medio bruto da inflacién sobre a capacidade de compra
de cada familia viguesa pode estimarse nuns 303 euros mensuais.

Este forte impacto no poder de compra afecta de modo desigual & cidadania. En efecto, as
necesidades basicas representan un maior gasto no caso de unidades familiares con persoas
maiores, dependentes e/ou menores a cargo. En relacién con estes ultimos, cabe destacar que,
segundo a mais recente Sondaxe de Condicions de Vida do INE, para o ano 2021, as/os menores
de 16 anos tifian un risco 7 puntos superior & media da cidadania de atoparse en risco de pobreza
(28,7% fronte a 21,7%).

Neste contexto socioeconémico, a proteccion econdmica das familias debe constituir unha
prioridade para os poderes publicos. Existen distintos instrumentos posibles a disposicion do
Concello para paliar o impacto sobre as familias da subida xeneralizada de prezos. A férmula
dunha axuda fixa por cada alumna/o matriculada/o en centros de ensino obrigatorio ou de
educacion especial sostidos con fondos publicos no territorio de Vigo, para todas as familias con
alumnas/os a cargo, considérase a mais oportuna. O caracter de subvencion universal xustificase
en base aos seguintes argumentos:

En primeiro lugar, a accién proposta fundaméntase no principio de proteccion econdémica a familia,
entendida, a efectos do presente expediente, como unidade de convivencia con alumnas/os a
cargo. TéAase en conta que as politicas dirixidas a atencion de finalidades de interese xeral tefien
habitualmente alcance universal e incondicional, como é o caso da sanidade publica ou da propia
educacién publica, asi como, no que respecta a medidas introducidas como resposta a conxuntura
econdmica descrita, a gratuidade das viaxes en tren de cercanias ou media distancia.

O segundo argumento atende aos principios de economia, eficiencia e eficacia na xestion (artigo
3.1 da Lei 40/2015). En efecto, a adopcién de calquera outra condicionalidade significativa que
discriminase as familias con alumnas/os a cargo aos efectos desta axuda, non sé a desviaria da

sua finalidade principal, senén que, ademais, os procedementos administrativos necesarios para a
comprobacion de tales condicions implicarian un custo que resultaria antieconémico.

BASES
PRIMEIRA.- Obxecto e finalidade.

As presentes bases regulan o procedemento para a concesion de axudas as familias do alumnado
de centros docentes publicos e privados concertados, de educacion primaria, educacién secundaria
obrigatoria e de educacion especial sitos no termo municipal de Vigo, coa finalidade de paliar os
efectos da actual crise econémica de xeito que os gastos inherentes ao novo curso escolar lles
resulten menos gravosos, tendo en conta o actual contexto socio-econémico motivado polos altos
niveis de inflacion e a alza dos prezos.

SEGUNDA.- Réxime de Concesion.

A concesion destas axudas realizarase en réxime de concorrencia competitiva sen establecer
comparacion entre as solicitudes e sen fixar unha orde de prelacion entre as solicitudes
presentadas que reunan os requisitos establecidos nestas bases.

TERCEIRA.- Contia da subvencidn e aplicacion orzamentaria.

A contia das axudas sera de 205,00 (douscentos cinco) euros por cada fillo/a escolarizado/a que
reuna os requisitos establecidos na base cuarta.

O financiamento da concesion destas axudas farase con cargo a aplicacién orzamentaria
3260.480.0002 “Plan extr. axudas familias fillos escolarizados”, dotada con 5.200.000,00 euros.

Non se poderan outorgar subvenciéns por contia superior a que se determina na presente
convocatoria. Non entanto, para o suposto de que o crédito sinalado non fose suficiente para
atender a todas as solicitudes que cumpran os requisitos esixidos nas presentes bases prevese a
posibilidade de tramitar un incremento de crédito nos termos previsto no artigo 31.2 da Lei 9/2007,
de 13 de xuno, de subvencions de Galicia (LSG). O incremento do crédito publicarase nos mesmos
medios que a convocatoria sen que implique a apertura de prazo para presentar novas solicitudes
nin o inicio de novo cémputo de prazo para resolver.

Ao tratarse dun suposto de tramitacion anticipada, previsto no artigo 56 do Real Decreto 887/2006,
de 21 de xullo, polo que se aproba o Regulamento da Lei Xeral de Subvenciéns (RLXS), a
concesion das subvencions queda condicionada a existencia de crédito adecuado e suficiente no
momento da resolucion da concesion.

CUARTA.- Beneficiarios/as.

Poderan beneficiarse destas axudas os pais, nais, titores/as ou representantes legais do alumnado
de centros docentes sostidos con fondos publicos sitos no termo municipal de Vigo matriculados en
educacién primaria, educacién secundaria obrigatoria e educacién especial.

QUINTA.- Requisitos.

a) Que o alumnado para o que se solicite a axuda estea matriculado nun centro publico ou privado
concertado en Educacién Primaria, Educacion Secundaria Obrigatoria ou Educacion Especial
situado no termo municipal de Vigo.

b) Que o/a solicitante conviva cos/cas alumnos/as para os/as que se solicite a axuda. A convivencia
habitual acreditarase mediante informe dos datos do padréon de habitantes (Para os solicitantes
empadroados en Vigo a comprobacién realizarase polo Concello de Vigo).

c) Ter presentado a solicitude e a documentacion necesaria nos prazos estipulados.

d) Que os titulares das axudas se atopen ao corrente no cumprimento das suas obrigas tributarias
coa Axencia Estatal da Administracion Tributaria (AEAT), coa Axencia Tributaria de Galicia
(ATRIGA), co Concello de Vigo e coa Seguridade Social, e deben cumprir os requisitos do artigo 13
da Lei 38/2003, de 17 de novembro, xeral de subvenciéns (LXS).

Para a acreditacion do cumprimento das obrigas tributarias referidas establecese o réxime
simplificado de conformidade co disposto no artigo 31.7 €) da LSG, e artigo 24.4 do RLXS.

e) Situacioén de acollemento: acreditarase por resolucion xudicial ou administrativa.
f) Situacién de tutela: acreditarase por resolucién xudicial ou administrativa.

SEXTA.- Obrigas.

Seran obrigas das persoas beneficiarias da subvencion, ademais das previstas nestas bases
reguladoras e das sinaladas nos artigos 14 da LXS e 11 da LSG, as que seguen:

- Facilitar toda a informacion que fose requirida polo Concello de Vigo no proceso de xestion e
aboamento destas axudas

- Responder da veracidade da informacion e autenticidade da documentaciéon achegadas.

- Someterse as actuacions de control, comprobacién e inspeccion que se leven a cabo polo Servizo
de Educacion a quen correspondera a comprobacion destas subvenciéns e facilitar a este e a
Intervencion Xeral Municipal, Tribunal de Contas e Consello de Contas toda a informacién que
reclamen no exercicio das suas funcions de fiscalizacion e control das subvencions.

SETIMA.- Compatibilidade e tratamento fiscal.

A subvencion que se outorgue sera compatible con outras axudas ou subvencions doutros
organismos publicos ou privados para a mesma finalidade.

O tratamento fiscal das axudas previstas nestas bases sera o que determine en cada caso a
Administracion Tributaria competente.

A estes efectos:

- As axudas estan destinadas a familias con alumnado de estudos regrados de centros docentes
sostidos con fondos publicos de educacion primaria, secundaria obrigatoria e educacion especial.

- A concesion das axudas axustase aos principios de xeneralidade, non discriminacion nas
condicidons de acceso e publicidade na convocatoria.

OITAVA.- Solicitude e documentacion.

O procedemento de concesion das axudas sera en réxime de concorrencia competitiva, ao abeiro
do disposto no artigo 19.2 da LSG, non sendo necesario fixar unha orde de prelacion, nin realizar
comparacion entre as solicitudes presentadas que reunan os requisitos estabelecidos nestas
bases, por canto a finalidade é axudar a todas as familias con nenos/as en educacion obrigatoria e
educacion especial, atendendo aos principios de publicidade, transparencia, concorrencia,
obxectividade, igualdade, non discriminacion, eficacia e eficiencia na asignacion e na utilizacién dos
recursos publicos.

Poderan presentar solicitudes os pais, nais, titores/as ou representantes legais dos alumnos/as
matriculados/as en centros docentes publicos e privados concertados, en educacion primaria,
educacién secundaria obrigatoria e educacion especial situados no termo municipal de Vigo
utilizando o modelo oficial que figura como Anexo.

So se aceptara unha solicitude por unidade de convivencia. No caso de que se presenten mais
acumularanse, tramitandose a primeira presentada no Rexistro.

Xunto coa solicitude achegarase a seguinte documentacion:
a) DNI, NIE ou pasaporte da persoa solicitante (s para solicitude presencial).

b) Libro de familia completo ou documentacion oficial acreditativa dos membros da unidade familiar,
coas suas datas de nacemento.

c) Volante de empadroamento familiar s6 para os solicitantes non empadroados en Vigo.

d) Certificado de matricula do centro escolar acreditativo de que o alumnado para o que se solicita
a axuda estd matriculado no curso 2022-2023 en Educacion Primaria, Educacién Secundaria
Obrigatoria ou Educacién Especial.

e) Documento acreditativo do IBAN da conta bancaria da persoa solicitante da axuda.
f) De ser o caso, outro documento xustificativo da convivencia co menor.

g) Declaracion responsable do cumprimento de obrigas tributarias e coa Seguridade Social de
conformidade co artigo 24.4 do RLXS (Esta declaracién consta incluida no formulario de solicitude).

NOVENA.- Presentacion de solicitudes.

As solicitudes cumprimentaranse mediante o formulario de solicitude de uso obrigatorio para os
interesados.

- Solicitude telematica (via preferente): Podera presentarse a solicitude por medios electrénicos
na sede electronica do Concello de Vigo a través da URL: https://www.vigo.org/axudas-ensino
(premendo no botdn Tramitar por Internet) achegando a documentacién esixida nas bases, sendo
necesario asinala por calquera dos medios de sinatura admitidos na Sede Electronica, que se
poden consultar no enlace https://sede.vigo.org/expedientes/sede_textos/texto.jsp?idt=sede_firma.

- Solicitude presencial: Debera cumprimentarse o formulario de solicitude a través da URL:
https://www.vigo.org/axudas-ensino  (premendo no botéon Tramitar presencialmente) e
posteriormente presentalo no Rexistro Xeral Municipal do Concello de Vigo xunto coa
documentacion esixida nas bases.

Asi mesmo, os/as interesados/as poderan presentar as suas solicitudes por calquera dos medios
previstos no artigo 16.4 da Lei 39/2015, do 1 de outubro, do Procedemento Administrativo Comun
das Administracions Publicas (LPACAP).

DECIMA.- Prazo para a presentacion de solicitudes.

O prazo de presentacion de solicitudes e documentacion complementaria correspondente sera de
dous meses contados a partir do dia seguinte & data de publicacién do extracto da convocatoria no
Boletin Oficial da Provincia de Pontevedra que sera comunicado desde a Base de Datos Nacional
de Subvenciéns (BDNS) que opera como sistema nacional de publicidade de subvencions.

A presentacion da solicitude implicara que se aceptan as bases da convocatoria, cumprense o0s
requisitos esixidos nela e que son certos os datos indicados na solicitude; asi mesmo, as persoas
interesadas responsabilizaranse da veracidade dos documentos que presenten.

DECIMO PRIMEIRA.- Tramitacion e subsanacion de solicitudes.

De conformidade co regulado no artigo 22 da LSG o procedemento de concesién de axudas
tramitarase mediante procedemento abreviado, polo que a proposta de concesion formularase ao
organo concedente directamente polo érgano instrutor que unicamente debera comprobar a
concorrencia dos requisitos requiridos para conceder a subvencion.

A instrucién do procedemento de concesion das axudas correspdndelle ao Servizo de Educacion,
que recibira as solicitudes e comprobara os requisitos esixibles e a documentacion acreditativa e, de
ser o0 caso, requirira para que no prazo de 10 dias habiles se emende a solicitude ou complete a
documentacion preceptiva (artigo 68.1 LPACAP), coa advertencia de que, de non facelo asi, se lle
tera por desistido da sua peticion, logo da resolucién que debera ser ditada nos termos do artigo 21
da LPACAP. A notificacion do requirimento realizarase aos interesados mediante publicacion na
paxina web do Concello de Vigo www.vigo.org, no portal de transparencia e no Taboleiro de Edictos,
surtindo aquela os efectos da notificacion nos termos do disposto no artigo 45.1.b) da LPACAP.

DECIMO SEGUNDA.- Concesion das axudas.

1. A Xunta de Goberno Local sera o 6rgano competente para resolver sobre a concesion ou
denegacion das axudas.

2. O prazo para resolver sera, como maximo, de nove meses dende a data de remate da
presentacion de solicitudes no Rexistro Xeral do Concello.

Transcorrido o devandito prazo de nove meses sen que a Xunta de Goberno Local dite resolucion
expresa, entenderase que é desestimada a peticion da axuda.

3. A resolucion do procedemento sera obxecto de publicacion na paxina web do Concello de Vigo
www.vigo.org, no portal de transparencia e no Taboleiro de Edictos, surtindo aquela os efectos da
notificacion nos termos do disposto no artigo 45.1.b) da LPACAP.

DECIMO TERCEIRA. Reclamacions

Contra estas bases e as resoluciéns administrativas que se adopten na sua execucién podera
interponerse, potestativamente, recurso de reposicion perante o érgano que as ditou no prazo dun
mes ou, directamente, recurso contencioso-administrativo perante os xulgados do contencioso-
administrativo de Vigo no prazo de dous meses. Os prazos contaranse a partir do dia seguinte 6
das respectivas publicacions oficiais.

DECIMO CUARTA. Aceptacion da subvencion e obrigas das persoas beneficiarias.

A subvencién entenderase aceptada se dentro do prazo de 10 dias da sua publicacién consonte co
artigo 45.1.b) da LPACAP, as beneficiarias non manifestan nada en contra.

DECIMO QUINTA. Aboamento das axudas.

Unha vez resolta a convocatoria mediante acordo da Xunta de Goberno Local aboaranse as
axudas mediante transferencia bancaria a conta da persoa solicitante da axuda.

DECIMO SEXTA.- Comisién de seguimento.

A Comision de Seguimento quedara integrada polo concelleiro delegado do Servizo de Educacion,
que actuara como presidente, a xefa do Servizo de Educacion, a xefa do Servizo de Fiscalizacion e

o técnico medio de actividades culturais e educativas do Servizo de Educacién, e sera competente
para resolver as dubidas na interpretacion das presentes bases .

O concelleiro delegado da area resolvera o nomeamento dos titulares e suplentes da referida
comision.

DECIMO SETIMA.- Infracciéns e sancions.

Canto as infraccidons e sancidons en que poidan incorrer os beneficiarios destas axudas e o
procedemento para a sua imposicion estarase ao disposto no Titulo IV da Lei 38/2003, de 17 de
novembro, Xeral de Subvenciéns e RD 887/2006, de 21 de xullo, polo que se aproba o seu
Regulamento nos seus preceptos basicos, ou no seu caso, o Titulo IV da Lei 92007, de 13 de
xuno, de subvenciéns de Galicia e o previsto nas Leis 39 e 40, do 1 de outubro de 2015, e Titulo XI
da Lei 7/1985, do 2 de abril.

DECIMO OITAVA.- Publicidade.
1. Publicidade da convocatoria e das bases reguladoras da concesion das axudas.

As presentes Bases reguladoras e a convocatoria publicaranse conforme ao establecido no artigo
20.8 apartados a) e b) da LXS, en aplicacion dos principios recollidos na Lei 19/2013, de 9 de
decembro, de transparencia, acceso a informacién publica e bo goberno.

Publicaranse, unha vez aprobadas:

- As Bases reguladoras no BOPPO, no portal de transparencia e na paxina web do Concello de
Vigo (www.vigo.org).

- A Convocatoria na Base de Datos Nacional de Subvenciéons (BDNS), no portal de transparencia e
na paxina web do Concello de Vigo (www.vigo.org).

A publicacién do extracto enviado 4 BDNS no Boletin Oficial da Provincia determinara o inicio do
prazo para a presentacion de solicitudes, conforme ao art. 14.1 da LSG.

Estas bases reguladoras e os seus modelos normalizados para a presentacion de solicitudes
facilitaranse na paxina web www.vigo.org.

2. Publicidade das subvenciéns concedidas.

Todas as axudas que se concedan seran publicadas na paxina web www.vigo.org, no Taboleiro de
Editos e no portal de transparencia do Concello de Vigo, surtindo esta publicacion os efectos da
notificacion nos termos do disposto no artigo 45.1.b) da LPACAP.

As subvencidns concedidas remitiranse & BDNS para a sua publicacion con indicaciéon da
convocatoria, o programa e crédito orzamentario ao que se imputen, beneficiario, cantidade
concedida e finalidade da subvencion.

DECIMO NOVENA.- Tratamento de datos de caracter persoal.

Os datos persoais facilitados nos formularios son indispensables para a xestién da convocatoria e
seran incorporados a un ficheiro municipal aos exclusivos efectos da instruciéon do procedemento
para a concesion das subvencions obxecto das presentes bases reguladoras, a practica das
publicacions, e notificacions de obrigado cumprimento, e demais actuacions previstas na normativa
reguladora das subvencions, en orden & conclusion do proceso de subvencions, polo que a sua
achega é obrigatoria.

O Concello de Vigo ten a condicion de responsable deses datos e asume todas as obrigas
derivadas da Lei organica 3/2018, de 5 de decembro, de proteccion de datos e garantia dos

dereitos dixitais e do Regulamento (UE) 2016/679 — RXPD do Parlamento Europeo e do Consello
sobre proteccién de datos de caracter persoal e das demais disposicions vixentes nesta materia.

A lexitimacion do tratamento deses datos esta baseada no consentimento expreso das persoas
interesadas en participar no procedemento.

O prazo de conservacion dos datos facilitados sera o necesario para a completa execucion do
procedemento, incluido o prazo de prescricion a efectos de posibles responsabilidades derivadas
do dito tratamento.

Os datos poderan ser cedidos tamén a outras Administracions publicas cando sexa necesario para
a correcta prestaciéon do servizo ou ben en cumprimento dun mandato legal ou xudicial. Tamén
seran obxecto das obrigas de publicacion e poderan ser verificados e cotexados con calquera
outros dos que as demais Administraciéns dispofian a fin de comprobar a sua exactitude e
veracidade.

As persoas interesadas e beneficiarias poderan exercitar os dereitos de acceso, rectificacion,
supresion, oposicién, limitacién do tratamento e portabilidade, asi como opofierse a toma de
decisions individuais automatizadas, incluida a elaboracién de perfis, na forma prevista na
normativa vixente, perante o 6rgano responsable do ficheiro (Concello de Vigo). Asi mesmo tefien
dereito a presentar unha reclamacion perante a Axencia Espafola de Proteccion de Datos
(www.aepd.es).

Poderan obter mais informacion na web municipal ou contactando co delegado de proteccion de
datos no enderezo: dpd.vigo@vigo.org.

VIXESIMA.- Normativa de aplicacion.

Esta convocatoria rexerase polas suas Bases, pola Lei 38/2003, do 17 de novembro, xeral de
subvencions e o RD 887/2006, de 21 de xullo, polo que se aproba o seu regulamento, nos seus
preceptos basicos; a lexislacion basica do Estado en materia de réxime local; a Lei 9/2007, de 13
de xufo, de Subvenciéns de Galicia; os preceptos non basicos da Lei 38/2003 e do Real Decreto
887/2006; as Bases de Execucion do orzamento do Concello de Vigo; as restantes normas de
dereito administrativo, e no seu defecto, as normas de dereito privado.

Vigo, na data da sinatura dixital.
A xefa do Servizo de Educaciéon, Maria José Loureiro Bada

Conforme: o concelleiro delegado da Area de Educacion, Gorka Gémez Diaz
Conforme: o concelleiro delegado da Area de Orzamentos e Facenda, Jaime Aneiros Pereira



